«Татарстан Республикасында урманнардан файдалану турында» 
Татарстан Республикасы Законының 3 статьясына үзгәрешләр кертү хакында» 
Татарстан Республикасы закон проектына 

АҢЛАТМА  

Закон проекты «Татарстан Республикасында урманнардан файдалану турында» 2008 елның 22 маендагы 22-ТРЗ номерлы Татарстан Республикасы законын 2017 елның 29 июлендәге «Дәүләт реестры мәгълүматларындагы каршылыкларны бетерү һәм җир кишәрлегенең җирләрнең аерым бер төренә каравын билгеләү максатыннан Россия Федерациясенең аерым закон актларына үзгәрешләр кертү турында» 280-ФЗ номерлы Федераль законга кертелгән үзгәрешләргә туры китерүгә юнәлдерелгән.  
Кертелгән үзгәрешләр нигезендә дәүләт милкендә торучы җирләрдән җир кишәрлеген булдырганда җир кишәрлегенең территориянең кадастр планында урнашу схемасы, федераль законнарда билгеләнгән очраклардан тыш, Россия Федерациясе субъектының башкарма хакимиятенең урман мөнәсәбәтләре өлкәсендә вәкаләтле органы белән килештерелергә тиеш.  

Моннан тыш урман фонды җирләре составында, шул исәптән урман законнары нигезендә урман кишәрлекләре булып торучы җир кишәрлекләре чикләрен аныклау очрагында, һәм (яки) җир кишәрлекләренә хокукларга дәүләт теркәве уздырганда дәүләт кадастр исәбе, әгәр дә аңа урман мөнәсәбәтләре өлкәсендә Россия Федерациясе тарафыннан вәкаләтләр бирелгән булса, Россия Федерациясе субъектының дәүләт хакимияте органы гаризасы нигезендә гамәлгә ашырыла дип билгеләнә. 
Федераль законнардагы югарыда әйтелгән үзгәрешләрне исәпкә алып, закон проекты тарафыннан урманнардан файдалану, аларны саклау, яклау һәм торгызу өлкәсендә дәүләт милкендә торучы җирләрдән җир кишәрлекләрен булдырганда, федераль законнарда каралган очраклардан тыш,  җир кишәрлегенең территориянең кадастр планында урнашу схемасын килештерү һәм дәүләт кадастр исәбен алып баручы һәм хокукларга дәүләт теркәвен уздыручы органга дәүләт кадастр исәбенә алу турындагы, шул исәптән җир кишәрлекләре чикләрен аныклаганда  һәм (яки) урман законнары буенча урман кишәрлекләре  булып торучы, урман фонды җирләре составындагы җир кишәрлекләренә хокукларны дәүләт теркәвенә алу буенча да гаризалар белән мөрәҗәгать итү вәкаләтләрен Татарстан Республикасы башкарма хакимияте органына йөкләү күздә тотыла. 

